Әдәпле булу серләре.

          Әдәплелек кагыйдәләре элекке заманнардан ук килә. Әби-бабаларыбыз яшәгән чорда гарәп әлифбасы белән язылган «Әдәплелек кагыйдәләре» дигән китап булган һәм ул кулдан кулга күчеп йөргән. Татар халкының әдәплелек турында күпме матур мәкальләре бар. «Җылы сүз – җан азыгы», «Яман гадәт тиз йога» h. б. Әти-әниләре, әби-бабалары балаларны һәрвакыт яхшы гадәтләргә өйрәткәннәр. Әбиләр белән үскән балалар бүген дә иптәшләреннән әдәпле, инсафлы булулары белән аерылып торалар.
Ашау әдәпләре.
· Үзегездән олы кешеләр булганда, өстәл янына алардан элек утырмагыз.

· Аш янында уйнап утырмагыз.
· Аш янында борыныгызны тартмагыз, чөмереп ашамагыз.
· Өстәлдәге ризыкларны актармагыз, берен куеп, икенчесен сайламагыз.
· Ризыкны зур-зур алмагыз, ашыкмагыз, яхшы чәйнәгез, кул һәм киемнәрегезне буямагыз, башкаларның ашавына карап тормагыз...

                                                                                                      Риза Фәхретдин.

Кунакта һәм табын янында үзеңне әдәпле тот!

Табын янында.

Вил белән Нур ашаганда

Ашый ярышып.

Нигә алар бер-берсеннән

Торсын калышып?!

Һәркайсының үз савыты

Һәм үз кашыгы.

Шулай булгач, ашыйлардыр

Нигә ашыгып?!

Виле:”Бетә бит!”- дип, Нурны

Тора котыртып.

Нуры тиз – тиз ашый ашын,

Бетә дип куркып.
Р.Миңнуллин.
Әти-әниләргә кайбер искәрмәләр.

       Табын янында утыру кагыйдәләре балалар белән көндәлек тормышта: ашау вакытларында, уйнаганда да, өстәл әзерләгәндә дә һәрдаим кабатланып тора. Төз утыру, пычак, чәнечкедән дөрес файдалану, ризык капкан килеш сөйләшмәү, табын янына башта олыларны утырту һ.б. Шундый кагыйдәләрне балалар инде яхшы белергә тиешләр. 
1. Сезнең балагыз табын янында тәртипкә һәм матурлыкка күнексен өчен, савыт – саба һәрчак чиста 1әм күркәм булырга тиеш.
2. Ризык капкан килеш сөйләшү - әдәпсезлек.

3. Тәлинкәгә салганны ашап бетерергә кирәк. (Шуңа күрә балага ашап бетерерлек кенә салынырга тиеш.)

4. Ашны кашык белән ашыйлар, кашыкны уң кул белән тоталар (сул кул тезгә түгел, өстәл өстенә куела). Ашны ашап бетергәндә, тәлинкәне табын ягына якынайталар.

5. Турап пешерелгән итне, яшелчә, бәрәңге, макарон ашамлыкларын чәнечке белән (пычаксыз) ашыйлар. 

6. Зур кисәкле итне, пычак белән ваклап, чәнечке ярдәмендә ашыйлар. Бу очракта пычак - уң кулда, чәнечке – сул кулда була.

7. Кәгазь салфеткаларны махсус савытка, тукыма тастымалларны тәлинкә янына куялар.

8. Ипине кисеп, өстәлгә тәлинкә яки ипи савытына салып бирәләр. Ипинең бөтен бер кисәген тешләп ашый башлаганчы, үзеңә кирәк кадәресен генә сындырып алу хәерле.

9. Ашап бетергәч, чәнечке белән пычакны икесен янәшә тәлинкәгә куярга кирәк. (Тәлинкәдә ризык калдыру килешми.)

10. Торт, пирожный  яки кремлы башка татлы камыр нигъмәтләрен кечкенә кашык белән ашыйлар.

11. Табын янында үзеңне матур, әдәпле тоту кагыйдәләре белән без балаларыбызны даими рәвештә таныштырып торырга тиешбез. Моны нотык уку рәвешендә һәм орышып эшләргә ярамый. Биредә ата–ананың үз–үзен тотуы бала өчен иң яхшыүрнәк була.
             (Л.Васильева-Гангунс “Әдәплелек әлифбасы” китабыннан.Казан.1989)
